
UUM PERKUKUH HUBUNGAN DENGAN TETFUND, PENYEDIA DANA PENGAJIAN 
TINGGI NIGERIA 

 
UUM ONLINE: Penolong Naib Canselor, Prof. Dr. Huda Ibrahim yang mewakili Naib Canselor 
telah menerima kunjungan hormat daripada delegasi Tertiary Trust Fund (TETFUND), Nigeria 
di Balai Tamu, pagi tadi. 

Delegasi yang diketuai Ahli Lembaga Pemegang Amanah TETFUND, Dr. Fiepre Clever 
Yenogha Aprebo itu bertujuan untuk memantau perkembangan pengajian pelajar tajaan 
TETFUND di UUM. 
 
Prof. Dr. Huda berkata, UUM menyambut baik TETFUND yang mengiktiraf universiti ini 
sebagai salah satu destinasi pilihan dengan menaja pelajar mereka ke sini bagi mengikuti 
program pengajian di peringkat pasca siswazah. 
 
Buat masa ini, TETFUND sedang menaja seramai 103 pelajar Nigeria di peringkat Sarjana 
dan Doktor Falsafah (PhD) daripada keseluruhan 24,000 pelajar tajaan mereka di seluruh 
dunia. 
 
Sementara itu, Dr. Fiepre Clever Yenogha Aprebo merakamkan penghargaan kepada UUM 
yang sudi menyambut kedatangan delegasi TETFUND ke UUM dan beliau berharap 
kerjasama baik dengan UUM akan berterusan pada masa hadapan, malah berjanji akan 
menghantar lebih ramai pelajar tajaan ke universiti ini. 
 
Penubuhan TETFUND adalah menyediakan pembiayaan bagi kemudahan pendidikan dan 
pembangunan infrastruktur, menggalakkan pendekatan kreatif dan inovatif terhadap 
pembelajaran dan perkhidmatan pendidikan serta merangsang, menyokong dan 
meningkatkan aktiviti dalam dana pendidikan seperti Pendidikan Guru, Amalan Pengajaran, 
Pembangunan Perpustakaan dan Program Pendidikan Khas serta menjuarai program 
peningkatan celik huruf sebagai saintifik, maklumat dan celik teknologi. 

